
వారితోఁ గలకంఠివాంఛలు దెలిపి

చేరిక ల్గావించి చెలిమి వాటించి

వినుతులు ప్రకటించి వినయముల్సేసి.

వనజము ల్గొనిరమ్ము వలదు వైరంబు;

మసలఁ జెల్లదు! నీవు మానవపతివి

వసుధాతలాధీశ! వారు దేవతలు;

మహి బలి హోమనమస్కారమంత్ర

మహిత భక్తి జ్ఞానమతులచే వారి

సాధింప నగుఁగాని సాహసక్రియల

సాధింపఁగూడ దాచారంబువలన

ధర్మంబు జనియించుఁ దనరారునట్టి

ధర్మంబువలన వేదములు వర్ధిల్లు

వారువేదముల యజ్ఞములు వర్ధిల్లు

వారక యజ్ఞంబువలన దేవతలు

పరితృప్తు లగుదురు పార్థివోత్తంస

స్థిరబుద్ధిచేఁ గాల దేశంబు లెఱిగి

సాధింప నగునయ్య సామాద్యుపాయ

సాధకంబుల సాహసము సేయవలదు

		 ఈ పేజీలో చివరి మార్పు 25 నవంబరు 2022న 13:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

